
Mateo 8

www.BibleForChildren.org



Toaso̱ mu'seña sa tëto sai maca Caná daripëre hueja 
fiesta paquëña, Galilea yejare. Ja̱rote Jesús pëca 
ja'coje̱ pacoña. Jesús cui'ne i̱ ye'yacohua'i co̱ni hueja 
fiestana soi cuaṉ̃oisicohua'ipi pa'ijë sateña. 



Cuiya'i o'sa caraja̱isi maca, Jesús pëca ja'copi cao: 
“Cuiya'i o'sa yure peoji.” Ja̱je catoje̱ i̱opi cao, pa̱ire 
necaicohua'ire: “I̱ cayeje̱ yo'ojë̱'ë.”



Jesupi pa̱ire necaicohua'ire capi: “Iye 
yurupë̱ana ocore do'e ti̱mëjë'ë.” Caëna, 
do'e ti̱mëreña. Do'e ti̱mërena, Jesupi capi: 
“Yure cato a'ri maña doni fiesta yo'oye 
ñacaiquëna sacaijë'̱ë.” Caëna, ja̱je    
                    yo'oreña. 



Sarena, fiesta yo'oye ñacaiquëpi, ocopi cuiya'i co̱no 
de'ose'ere neñapi, huesëquë. I̱ti ñajë ocopi yurupë̱ana 
dosicohua'ise'e ja̱'ë cuasahuë. 
Ja̱je neñani fiesta yo'oye 
ñacaiquëpi huejaquëre 
soini capi: “Si'a pa̱i du'ru 
macarepa cato de'o 
cuiya'i co̱nore pare 
u̱cucoa.”



“Ai u̱cusi macarepa jeteyo'je a'ri maña de'o cuiya'i co̱no 
o̱cuacoa. Ja̱je pa'iquëta'are më'ë cato ai de'o cuiya'i 
co̱nore pare de'huahuë.”



Jesús Caná daripë Galilea yejana pa̱i yo'o ti̱'a ma'ñere 
yo'ose'e cato du'ru macarepa 
yo'o i̱ñose'e paji'i, i̱
de'oquërepa pa'iyere. 
Ja̱je yo'ouna, i̱te 
ye'yecohua'i i̱re papi 
cuasahuë.



Pedro huë'ena Jesupi saji'i. Sani ñapi, 
Pedro huaopi ca̱i saihuëre su̱ña 
dahuëre ju̱'icopi u̱iona. 



Ñani ja̱ maca i̱ote jë̱tëpi patoquëna, su̱ña dahuë peo 
hue̱'ña je̱ouna, huëni i̱opi i̱te necai huëo.



Na'iquëna, ë̱së caje huesëquëna, ja̱ daripë si'a 
ju̱'icohua'ire cui'ne huati quë'iohua'ire Jesús quë'rona 
dareña. Si'a pa̱i ja̱ 
daripë acohua'i 
tsi'sireña, eta 
sa'ro quë'rona. 



Tsi'sirena, jai pa̱ire jujuquëna, co'yareña, si'aohua'i. 
Si'aye ju̱'iñe pa'itoje̱ de'oye jujuña. Cui'ne huati 
quë'iohua'i pa'ijëna, eto saouña, huatiohua'ire. 
Huatiohua'ipi tsoe Jesure ñareña. Jesupi huatiohua'i 
cayete ë̱sequë, cama'pë pa'ijë̱'ë, cani eto saouña.



Si'a pa̱i Jesure patosicohua'ipi i̱ tutupi si'ahua'i 
co'yasicohua'i paë'ë. Jujusicohua'ire ñani pato do'ire 
si'ahua'i yëhuë, patoye.



Quëaquëna, cajese'e ë̱mëohua'ipi ju̱'iquëre hue'ejë 
dareña. I̱ ju̱'iñe cato quë'quë dahuë paji'i. 



Dani jai pa̱i pa'ijëna, Jesús pa'i 
hue̱'ñana caca ti̱'añe peoquëna, ña 
jujani huë'e ë̱mëje'eja'a coje 
neni ju̱'iquëre ca̱i saihuëre 
u̱ina, Jesús nëca 
hue̱'ñana 
casareña. 



Jujucaija'̱quë api cuasajë yo'oyere ñani Jesús ju̱'iquëre 
capi: “Tsihua'ë, më'ë co'aye 
yo'ose'ere sa̱i 
de'huacaise'e a'ë.” 
“Më'ëni cayë, huëijë̱'ë. 
Më ca̱icore i̱ni 
hue'equë më 
huë'ena saijë̱'ë.”



Ja̱ maca Jesús jai yohuëna aya mëni saina, i̱
ye'yacohua'ije̱ co̱ni saë'ë. Ja̱je 
saijëna, jairana ai tutu dapi, 
yohuëna to̱'añepi cacayerepa. 
Ja̱je yo'otoje̱ Jesuta'a 
ca̱isiquëpi paji'i. 



Ca maca i̱pi sehuopi: “¿I̱na me yo'ojë airepa ca'raye'ni? 
¡Mësaru, Maija'quëpi nequë api, cuasayere a'ri maña 
payë!” Cani huëni nëcani tuture cui'ne co'poyere 
yo'oma'o capi. Ca maca jairapi ti yo'oma'corepa de'o 
nëco'ë, tutuje̱ peoyerepa.
I̱ohua'ipi ja̱re ñani ai 
cuasajë cahuë: 
“¿I̱queire pa'ni, iquë, 
ja̱ jerepa tutupi cui'ne 
jai tsiayapi asani 

sehuoquërepa?”



Si'a pa̱ire oi do'ire Maija'quëpi i̱
mamaquë te'i macani i̱sipi, si'a 
pa̱i i̱te, nuñerepa i̱re papi, cajë 

cuasacohua'ipi ne huesëma'pë, ti 
pani huesëja̱jë caquë. 



Romanos 3:23 Ja̱je pa'ina, si'aohua'i tayo yo'ocohua'ire 
sëte si'aohua'ire Maija'quë de'oyerepa ti̱'añe caraji. 

Romanos 6:23 Co'aye yo'osi do'ire co'ayepi sa̱iñe cato 
ju̱'iñe a'ë. Ja̱je pa'iquëta'are Maija'quëpi mai Ëjaë 

Jesucristo do'ipi maire coa i̱siye cato ti pani huesëye a'ë.

Hebreos 9:27 Pa̱i ju̱'iñe je̱'quë te'erepa ju̱'iñe pa'iji. Ja̱ 
jeteyo'je cato i̱ohua'i yo'ose'e ñani ca tëjiyese'e pa'iji. 

Efesios 2:8,9 Ja̱je pa'ina, mësaru Maija'quëpi de'oye oi 
yo'o do'ire huaso cua̱ñosicohua'i pa'iye payë, necaiquëre 

pare i̱te cuasa do'ipi. Iye mësarupi yo'ojë ti̱'ase'e peoji, coa 
Maija'quëpi mësarute i̱sise'e a’ë, cui'ne mësaru yo'o do'ipi 

etase'e peoji. Ja̱je pa'ina, te'ije̱ yë'ëpi nehuë, 
ca ti̱'añeje peoji.



Romanos 10:9,10 Ja̱je pa'ina, më'ë yë'opopi Jesure yë'ë 
Ëjaëpi cani cui'ne më'ë joyopi Maija'quëpi ju̱'isiquëre 

huëopi cuasaquë asani tsoe huaso cua̱ñosiquë pa'iyë.
 Ja̱je pa'ina, joyopi i̱tire pa'ë cuasaquë pani tsoe nuñerepa 
pa'iquë pa'iji, cui'ne yë'opopi Jesús huasoquë api i̱te cajë 

se̱ni tsoe huaso cua̱ñosiquë pa'iji.

Juan 3:16,17 Si'a pa̱ire oi do'ire Maija'quëpi i̱ mamaquë te'i 
macani i̱sipi, si'a pa̱i i̱te, nuñerepa i̱re papi, cajë 

cuasacohua'ipi ne huesëma'pë, ti pani huesëja̱jë caquë. 
Diusu mamaquëre jëjo daoma'ë paji'i, pa̱ire nejoja'quëni. 

Jëjo daopi, huasoja̱'quëni.



1 Juan 5:11-13 Maire quëase'e cato iye a'ë: Maija'quë 
maire ti pa'iyere i̱sipi. Ja̱je pa'ina, i̱ mamaquëni iye 

ti pa'iye pa'iji. Ja̱je pa'ina, i̱ mamaquëre paquëpi ti pa'iye 
paji. Ja̱je pa'iquëta'are Maija'quë mamaquëre peoquë cato 

ti pa'iye peoquë api. Maija'quë mamaquëre i̱re papi cajë 
asani sehuosicohua'ina toyayë, iye, mësarupi ti pa'iyere 

payë cajë asaja̱jë caquë.

